
PROTOKOL 
O NAČINU PROVEDBE PROJEKTA „ZAKLJUČAVAMO CIJENE“ 

 
 
                                                   

 Član 1. 
 
Ovim Protokolom definiše se način provedbe, prava i obaveze Federalnog 

ministarstva trgovine (u daljem tekstu: Ministarstvo) i pravnih ili fizičkih lica 
registrovanih za obavljanje trgovine na malo (u daljem tekstu: trgovci ), koji 
dobrovoljno učestvuju u Projektu „Zaključavamo cijene“ (u daljem tekstu: Projekat),  u 
periodu od 15.12.2023. do 15.3.2024. godine. 

 
Član 2. 

 
Trgovci na malo iz člana 1. ovog Protokola koji se prijavljuju za učestvovanje u 

Projektu dužni su dostaviti Ministarstvu ovjeren i potpisan Protokol i Spisak proizvoda 
koji je u prilogu Protokola. 

Spisak iz stava 1. ovog člana obavezno sadrži naziv proizvoda, brend i naziv  
dobavljača, jedinicu mjere, redovnu maloprodajnu cijenu proizvoda na dan 
14.12.2023. godine i fiksnu maloprodajnu cijenu koja će za navedene proizvode biti u 
toku trajanja Projekta. 

Fiksne maloprodajne cijene iz stava 2. ovog člana navedene su u Spisku. 
Ministarstvo će na svojoj službenoj web stranici objaviti naziv trgovca koje je  

dostavio ovjeren i potpisan Protokol i Spisak uz isti. 
 
 
 Član 3. 

 
U Spisku iz člana 2. Protokola maloprodajne cijene u koloni „Zaključavamo 

cijene“ su fiksno utvrđene za dogovoreni period i ne mogu biti više od iznosa koji je 
dobrovoljno prihvaćen. 

 Član 4. 
  

Trgovci mogu početi koristiti originalni logo „Zaključavamo cijene“ nakon 
objave Spiska na web stranici Ministarstva i to isključivo za one proizvode koji se 
nalaze na Spisku. 

Nije dozvoljeno koristiti logo „Zaključavamo cijene“ na proizvodima koji nisu 
obuhvaćeni Projektom ili ako trgovac u toku trajanja Projekta odustane od daljeg 
učestvovanja. 
 

Član 5. 
 

Trgovci iz člana 2. Protokola mogu u toku trajanja Projekta, promijeniti brend 
proizvoda iz već objavljenog Spiska na stranici Ministarstva, s tim da su dužni u roku 
od 48 sati, prije početka primjene izmjene, obavijestiti Ministarstvo, dostaviti novi 
ažurirani spisak i navesti razloge za promjenu. 
 

 
 



Član 6. 
 

Trgovci, fizička lica /trgovačke radnje/ mogu sudjelovati u Projektu sa najmanje 
20 (dvadeset) proizvoda. 

Ukoliko u toku trajanja Projekta trgovci iz stava 1. ovog člana smanje ukupan 
broj proizvoda na manje od 20, smatra se da je trgovac odustao od daljeg 
učestvovanja u Projektu i o tome je dužan odmah obavijestiti Ministarstvo i navesti 
razloge odustajanja. 

 
Član 7. 

 
Ukoliko u toku trajanja Projekta, trgovci pravna lica smanje ukupan broj 

proizvoda sa 40 na manje od 20, smatra se da su isti odustali od daljeg učestvovanja 
u Projektu i o tome su dužni odmah obavijestiti Ministarstvo i navesti razloge 
odustajanja. 
 
 Član 8. 

 
Trgovci, učesnici Projekta, dužni su na cijeni artikla istaći prethodnu 

maloprodajnu cijenu, fiksnu maloprodajnu cijenu, koja će za navedene proizvode biti 
u toku trajanja Projekta, i logo Projekta „Zaključavamo cijene“. 

Trgovci, učesnici Projekta su dužni na ulaznim vratima trgovinskog objekta 
vidno istaći plakat s artiklima, koji su dijelom Projekta „Zaključavamo cijene“, sa 
pripadajućom fotografijom, maloprodajnom cijenom prije i maloprodajnom cijenom za 
vrijeme trajanja Projekta. 

 
 Član 9. 
 
           Projekat „Zaključavamo cijene“ ne odnosi se na akcijske prodaje koje trgovci 
provode u vrijeme trajanja Projekta „Zaključavamo cijene“. 
 

Član 10. 
 

Ovaj Protokol sačinjava se u dva primjerka, po jedan za svaku stranu 
potpisnicu. 
 
 
 
 
Federalno ministarstvo trgovine                                           Naziv trgovca: 
 
                   ………………….. 
                

 Ministar:                                                                          Direktor :  
 
_____________________                                                  
_________________________ 
 
Broj:  ……          /23                    Broj:  
Mostar, ......  12.2023. godine     


